
1. Իրավական ակտի անհրաժեշտությունը (նպատակը). 
[bookmark: _Hlk196313699][bookmark: _Hlk196484669][bookmark: _Hlk196484689][bookmark: _Hlk196296760]ՀՀ կառավարության 2021 թվականի դեկտեմբերի 9-ի «Սեղմված բնական կամ հեղուկացված նավթային գազով աշխատելու համար ավտոտրանսպորտային միջոցների վրա գազաբալոնային սարքավորումների տեղադրման և գազաբալոնների պարբերական վկայագրման կարգը և պարբերականությունը սահմանելու, Հայաստանի Հանրապետության կառավարության 2005 թվականի սեպտեմբերի 28-ի N 2388-Ն, 2006 թվականի հոկտեմբերի 19-ի N 1582-Ն որոշումներն ուժը կորցրած ճանաչելու և 2021 թվականի ապրիլի 22-ի N 634-Ն որոշման մեջ փոփոխություն կատարելու մասին» N 2011-Ն որոշման (այսուհետ՝ Որոշում) մեջ փոփոխություն և լրացումներ կատարելու մասին իրավական ակտն ընդունելու անհրաժեշտությունը պայմանավորված է գազաբալոնների պարբերական վկայագրման գործընթացի նկատմամբ վերահսկողական նոր գործիքակազմ սահմանելու և սույն գործընթացում առկա՝ առանց օրենսդրությամբ սահմանված գազաբալոնի վկայագրման ծառայությունների մատուցմամբ կամ թերի մատուցվող ծառայությամբ տրանսպորտային միջոցը գազաբալոնային ավտոտրանսպորտային միջոցների էլեկտրոնային շտեմարան մուտքագրելու ռիսկերը չեզոքացնելու, ինչպես նաև՝ գազաբալոնների պարբերական վկայագրում իրականացնող լիցենզավորված կազմակերպությունների գործունեության, մասնավորապես՝ գազաբալոնների պարբերական վկայագրման փաստը հաստատող տեսագրությունների ուսումնասիրման միջոցով ոլորտում առկա թերությունները և բացթողումները բացահայտելու անհրաժեշտությամբ։
1․1․ Կարգավորման ենթակա հարաբերությունների ներկա վիճակը և առկա խնդիրները
[bookmark: _Hlk212026879][bookmark: _Hlk212026901][bookmark: _Hlk212026959][bookmark: _Hlk196485724][bookmark: _Hlk196486377]ՀՀ կառավարության 2021 թվականի դեկտեմբերի 9-ի «Հայաստանի Հանրապետությունում սեղմված բնական կամ հեղուկացված նավթային գազով աշխատելու համար ավտոտրանսպորտային միջոցների վրա գազաբալոնային սարքավորումների տեղադրման և (կամ) գազաբալոնների պարբերական վկայագրման գործունեության իրականացման լիցենզավորման կարգը և լիցենզիայի և լիցենզիայի ներդիր ձևերը հաստատելու մասին»  N 1998-Ն որոշմամբ հաստատված կարգում սահմանված են դրույթներ առ այն, որ գազաբալոնների վկայագրման և տեղադրման տեղամասերը պետք է կահավորված լինեն տեսանկարահանող սարքավորումներով, սակայն բացակայում են յուրաքանչյուր գազաբալոնային ավտոտրանսպորտային միջոցի վրա տեղադրված գազաբալոնի վկայագրման փաստը հավաստող տեսագրությանը վերաբերող իրավական կարգավորումները։ Սույն հանգամանքը անբարեխիղճ տնտեսվարողներին հնարավորություն է ընձեռում գազաբալոնային ավտոտրանսպորտային միջոցների էլեկտրոնային շտեմարան մուտքագրել տրանսպորտային միջոց գազաբալոնների պարբերական վկայագրման նկատմամբ օրենսդրությամբ սահմանված պահանջների ոչ պատշաճ իրականացմամբ, իսկ որոշ դեպքերում՝ առանց վկայագրման ծառայության մատուցման։  
 1.2. Առկա խնդիրների առաջարկվող լուծումները
[bookmark: _Hlk196486010]  Առաջարկվում է Կարգը լրացնել գազաբալոնների վկայագրման գործընթացը պարտադիր տեսագրելու դրույթով և ամրագրել գազաբալոնների պարբերական վկայագրում իրականանացնող լիցենզավորված կազմակերպությունների արտադրական բազաներում տեսագրության պահպանման նվազագույն ժամկետները: Միաժամանակ սահմանվում են գազաբալոնային տրանսպորտային միջոցի առկայության և գազաբալոնի վկայագրման գործընթացի տեսագրությունում արտացոլվող պարտադիր գործողությունները։
Հաշվի առնելով, որ այն սարքավորումները, որոնք գործող օրենսդրության համապատասխան տեղադրված են, բավարար են Նախագծով սահմանվող պահանջների կատարման համար, որի արդյունքում  տնտեսվարողների մասով  լրացուցիչ էական ծախսեր չեն առաջանում՝ Նախագծի ուժի մեջ մտնելու ժամկետը սահմանվում է 1 ամիս, որի ընթացքում տնտեսվարողներին տեղեկացվելու է օրենսդրական փոփոխությունների մասին։

 2.Կարգավորման առարկան   
[bookmark: _Hlk212026729]Որոշման նախագծով կարգավորվում են ավտոտրանսպորտային միջոցների վրա տեղադրված գազաբալոնների պարբերական վկայագրման գործընթացում առկա ռիսկերն այն տրամաբանությամբ, որ գործընթացի նկատմամբ տեսագրությունների պարտադիր առկայության շնորհիվ վերահսկողական հնարավորությունների նոր գործիքակազմի ներդրման միջոցով բացահայտվելու են ոլորտում առկա թերությունները: 
Որոշումն ուժի մեջ մտնելու ժամկետ սահմանված է՝ պաշտոնական հրապարակման օրվանից մեկ ամիս հետո: Նշված ժամկետ սահմանելու համար հիմք է ընդունվել այն հանգամանքը, որ չնայած ՀՀ կառավարության 2021 թվականի դեկտեմբերի 9-ի N 1998-Ն որոշմամբ հաստատված կարգով սահմանված են պարբերական վկայագրում իրականացնող կազմակերպությունների   գազաբալոնների վկայագրման և տեղադրման տեղամասերը տեսանկարահանող սարքավորումներով կահավորված լինելու պահանջ, այնուամենայնիվ կազմակերպություններին անհրաժեշտ է որոշակի տրամաբանական ժամանակահատված՝ ապահովելու տեսագրությունների պահպանման խնդիրները և գործընթացը հարմարեցնելու տեսագրությունները 6 ամիս պահպանելու կարգավորմանը:
3. Իրավական ակտի կիրառման դեպքում ակնկալվող արդյունքը 
Իրավական ակտի կիրառման դեպքում՝
- ներդրվում է հանրային ծառայությունների որակի վերահսկողության գործուն համակարգ․
- Գազաբալոնների պարբերական վկայագրման ոլորտի նկատմամբ վերահսկողություն իրականացնող տեսչական և ոլորտու քաղաքականություն մշակող լիազոր  մարմինները տեսագրությունների առկայությամբ ստանում են նոր գործիքակազմ՝ ոլորտում գործունեություն ծավալող լիցենզավորված կազմակերպությունների կողմից գազաբալոնային ավտոտրանսպորտային միջոցների և նրանց վրա տեղադրված գազաբալոնների վկայագրման պրոցեսների ուսումնասիրության միջոցով թերությունների բացահայտման, առկա ռիսկերի չեզոքացման, ինչպես նաև՝ անբարեխիղճ տնտեսվարողների նկատմամբ վարչարարության իրականացման հիմքեր  ապահովելու նպատակով․ 
- Ոլորտում քաղաքականություն մշակող լիազոր մարմինը տեսագրությունների ուսունասիրության արդյունքում հնարավորություն է ստանում բացահայտելու գազաբալոնների վկայագրման գործընթացի կարգավորման ենթակա բաղադրիչները՝ ոլորտի կանոնակարգման նոր նախաձեռնությունների իրականացմամբ: 
 
4. Նախագծի մշակման գործընթացում ներգրավված ինստիտուտները և անձինք.
	Նախագիծը մշակել է Հայաստանի Հանրապետության տարածքային կառավարման և ենթակառուցվածքների	նախարարության կողմից:
5․Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
    Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
6․ Կապը ռազմավարական փաստաթղթերի հետ։
	Հաշվի առնելով, որ Նախագծով գազաբալոնների պարբերական վկայագրման ներկայացվող կարգավորումը ուղղված է պետության կողմից հանրությանը մատուցվող ծառայությունների որակի բարձրացմանը՝ սույն կանոնակարգումը բխում է ՀՀ կառավարության 2021 թվականի օգոստոսի 18-ի N 1363-Ա որոշման հավելվածով հաստատված ծրագրի 6․2 կետից և հանդիսանում է հանրային ծառայությունների որակի վերահսկողության գործուն համակարգի ներդրման բաղադրիչ։


